
GOUVÈNÈ CUOMO ANONSE KÒMANSMAN KONSTRIKSYON YON LOTISMAN 
LOJMAN BON MACHE AK SIPÈVIZE KI KOUTE 9.7 MILYON DOLA NAN 

CANANDAIGUA  
  

Happiness House Apartments pral ofri 30 kay bon mache pou fanmi, granmoun 
aje ak moun poukont yo ki pa gen kay  

  
Sa fè pati nan plan san parèy Gouvènè a ki evalye a 20 milya dola pou lite kont 

sitiyasyon sanzabri epi kreye lojman bon mache Pou Nouyòkè yo  
  

Envestisman an antre nan kad Inisyativ "Finger Lakes Forward" lan – ki se 
estrateji global rejyon an pou revitalize kominote yo ak devlope ekonomi an  

  
  

Jodi a, Gouvènè Andrew M. Cuomo te anonse kòmansman konstriksyon Happiness 
House Apartments, yon lotisman lojman bon mache ak sipèvize 9.7 milyon dola nan 
Canandaigua, Konte Ontario ki pral ofri 30 kay bon mache pou fanmi, granmoun aje ak 
moun poukont yo ki pa gen kay. Happiness House Apartments, ki jwenn finansman 
nan kad plan istorik 20 milya dola sou senk lane Gouvènè a pou lite kont absans 
domisil epi kreye lojman bon mache, pral gen ladan 22 apatman pou moun poukont yo 
ak fanmi ak uit apatman pou granmoun aje yo rezève pou moun New York aje ki pa 
gen kay.  
  
"Nou pran yon angajman san presedan pou n okipe pwoblèm lojman ak absans domisil 
yo twòp moun New York ap konfwonte nan eta a, epi apwòch enèjik sa a ap kreye 
lojman bon mache ak sipèvize pou plizyè milye fanmi ak granmoun aje", Gouvènè 
Cuomo te deklare. "Nou gen responsabilite pwoteje ak ankadre moun ki pi frajil yo 
nan kominote nou yo epi nouvo lotisman tankou Happiness House Apartments pral ofri 
chans lojman esansyèl pou moun ki bezwen sa plis yo."  
  
"Nou pran angajman kreye ak prezève chans lojman bon mache pou tout moun New 
York nan tout rejyon eta a", Gouvènè Adjwen an, Kathy Hochul, te deklare. "Nan 
kad plan lojman 20 milya dola san presedan nou an pou tout eta a, nou deja ajoute 
oswa kenbe prèske 7,400 kay bon mache, ki fèt pou plizyè fanmi nan Finger 
Lakes. Gras a envestisman sa a nan Happiness House Apartments, n ap ede yon lòt 
30 fanmi, granmoun aje ak moun poukont yo ki pa gen kay jwenn yon kote san danje 
ak an sekirite pou yo rete."  
  
Plan Lojman ak Sanzabri (Housing and Homelessness Plan) Gouvènè a pral finalman 
kreye 100,000 inite lojman bon mache, ki jwenn finansman ak soutyen nan men Biwo 
Renouvèlman Kay ak Kominote (Homes and Community Renewal, HCR) Eta New 



York, ak 6,000 inite lojman sipèvize gras a plizyè ajans Eta. Nan dat 31 desanm 2019, 
gen konstriksyon ak prezèvasyon ki fini oswa ki sou pye nan plis pase 56,000 inite 
lojman bon mache toupatou nan Eta a, ki alè pou plan sou senk ane a. Anplis de sa, yo 
finanse 6,000 inite sipèvize, pami yo plis pase 4,000 ki fè pati Inisyativ Lojman Sipèvize 
Empire State (Empire State Supportive Housing Initiative, ESSHI) Gouvènè a.  
  
Happiness House Apartments pral ofri yon evantay sèvis sosyal soutyen sou plas pou 
rezidan yo k ap gen ladan konsèy sikolojik ak sèvis dezentoksikasyon pou moun ki gen 
antesedan toksikomani; ankadreman endividyèl ak an gwoup pou rezidan pi granmoun 
yo k ap favorize memwa; fasilite deplasman ak ankadreman sosyal avèk yon 
konsantrasyon veritab sou sante ak byennèt; ak swen lajounen pou granmoun, konsèy 
pou moun ki an dèy ak sèvis livrezon manje pou lokatè ki kalifye yo. Gen nèf fanmi ki 
pral resevwa sibvansyon pou lwaye ak sèvis ankadreman ki jwenn finansman nan men 
Biwo Sèvis ak Ankadreman pou Akoutimans Eta New York (New York State Office of 
Addiction Services and Supports) nan kad Inisyativ Lojman Sipèvize Empire State 
Gouvènè Cuomo a.  
  
Sa se twazyèm faz devlopman an sou Happiness House Boulevard, ki te rele anvan sa 
County Road 30. Happiness House te konstwi tou epi ap administre Happiness House 
Living Center I, yon lotisman lojman pèmanan ki gen 20 kay, ak Happiness House 
Transitional Apartments, yon etablisman lojman tranzisyon ki gen uit inite. Yo pral 
konstwi Happiness House Apartments sou yon teren vwazen. Happiness House 
Apartments chita toupre magazen, sèvis komèsyal, yon pak minisipal, restoran ak lòt 
komodite. Gen yon arè otobis transpò piblik sou pwopriyete a.  
  
Finansman Eta a bay la pou Happiness House Apartments gen ladan Kredi Enpo 
federal sou Lojman pou Moun ki gen Revni Fèb (Low-Income Housing Tax Credits) ki 
pral jenere prèske 5.6 milyon dola nan fon pwòp plis 1.1 milyon dola sibvansyon HCR 
ap bay. Biwo Asistans Tanporè ak Andikape Eta New York la (New York State Office of 
Temporary and Disability Assistance) pral bay 2 milyon dola atravè Pwogram Asistans 
ak Lojman pou Sanzabri (Homeless Housing and Assistance Program) li a. Gen lòt 
finansman toujou k ap soti nan men Otorite Rechèch ak Devlopman pou Enèji Eta New 
York (New York State Energy Research and Development Authority), Fondasyon 
Golisano a (The Golisano Foundation) ak Federal Home Loan Bank. Envestisman Eta 
a ap fè nan Happiness House Apartments ap soutni tou Inisyativ Gouvènè a, ki se 
"Sante Nan Tout Politik (Health Across All Policies) ak Yon Eta pou Tout Laj  
(Age-Friendly State)" pa mwayen prezèvasyon lojman bon mache pou granmoun aje 
yo. Inisyativ la itilize yon apwòch an kolaborasyon ki fè antre konsiderasyon sante nan 
elaborasyon politik yo nan tout sektè yo pou amelyore sante ak byennèt nan kominote 
yo. Jwenn plis enfòmasyon la a  
  
RuthAnne Visnauskas, ki se Komisè HCR, te deklare, "Envestisman Eta New York 
la nan Happiness House Apartments ap kontinye angajman Gouvènè Cuomo a nan 
redui absans domisil toupatou nan Eta a gras a elajisman aksè a kay sipèvize pou 
granmoun aje ak moun ki gen bezwen espesyal. Lotisman sa a nan Minisipalite 
Canandaigua pral ede garanti rezidan 30 nouvo apatman sa yo rete nan lojman san 
danje nan yon anviwònman byenveyan avèk disponibilite konsèy sikolojik, swen 
medikal ak sèvis sosyal. Kolaborasyon nou an avèk òganizasyon ki gen misyon tankou 

https://www.health.ny.gov/prevention/prevention_agenda/health_across_all_policies/#_blank


Happiness House ap ede bati kominote pi an sante ak pi dinamik k ap fè rejyon Finger 
Lakes la kontinye ap vanse pou pi devan".  
  
Komisè OTDA, Mike Hein te deklare, "Lojman sipèvize pèmanan ofri nouvo espwa ak 
chans pou moun ki nan tranzisyon oswa ki pa gen kay. Nouvo faz sa a pou Happiness 
House Apartments pral ofri ankadreman ak resous moun pi aje yo ak sa ki soufri 
pwoblèm toksikomani yo nan Konte Ontario kapab itilize pou simonte pwoblèm sa yo ki 
te kontribye nan enstabilite lojman yo. Pwojè sa a reprezante yon gwo envestisman 
nan Rejyon Finger Lakes la epi li afime angajman Gouvènè Cuomo pa janm sispann 
pran an pou li garanti tout moun New York kapab jwenn lojman san danje ak bon 
mache".  
  
Komisè OASAS la, Arlene González-Sánchez, te deklare, "Lojman san danje ak 
estab se yon eleman enpòtan pou yon dezentoksikasyon reyisi. Lojman sipèvize ede 
elimine anpil nan baryè ki anpeche moun chèche èd lè yo gen pwoblèm toksikomani, 
epi li pèmèt yo tou pou yo rete endepandan. Gras a pwojè sa a, moun yo nan rejyon 
Finger Lakes la ki te viktim akoutimans pral kapab pi fasilman jwenn èd ak 
ankadreman yo bezwen an".  
  
Greg Olsen, ki se Direktè Pwovizwa Biwo Eta New York pou Vyeyès la (New York 
State Office for the Aging), te deklare, “Mwen felisite Gouvènè Cuomo pou lidèchip li 
epi paske l rekonèt aksè a opòtinite lojman sekiritè ak bon mache se bagay ki 
fondamantal pou viv yon fason otonòm nan kominote a. Envestisman sa a nan 
Happiness House Apartments pral ede granmoun aje yo nan Canandaigua rete an 
kontak avèk resous vital ki gen nan kominote a ki nesesè pou yo rete an sante ak 
angaje, epi li pouse pi lwen angajman New York pran an kòm premye eta ki adapte 
pou moun ki gen tout laj nan nasyon an".  
  
Senatè Pam Helming te deklare, "Se yon ajoutman enteresan ak nesesè nan 
Minisipalite Canandaigua. Li esansyèl pou nou kontinye kreye opsyon lojman ak 
ankadreman pou popilasyon ki pa gen kay nou an, sitou pou fanmi ak granmoun aje 
nou yo. Nan tèt ansanm, nou pral kontinye ede moun ki pi bezwen asistans nou an".  
  
Manm Asanble Brian Kolb te deklare, "Lojman fyab se yon bagay nou dwe ede tout 
rezidan yo jwenn epi se yon gran premye pa nan pwoteksyon ak otonomi popilasyon ki 
a risk nou yo. Mwen kontan wè kòmansman yon trè bèl pwojè ki pral ofri lojman bon 
mache pou anpil fanmi lokal ak moun ki gen pwoblèm absans domisil. Anplis de sa, 
konbinezon ak disponibilite diferan sèvis ak pwogram sosyal sou plas pral ede mete 
anpil rezidan sou pye yo epi devlope konpetans enpòtan pou lavi ak karyè. Mwen pa 
ka tann pou Happiness House Apartments yo fini epi pou m wè jan y ap ajoute valè 
nan kominote nou an".  
  
Jack Marren, ki se Prezidan Komite Sipèvizè yo nan Konte Ontario, te deklare, 
"Nou kontan anpil pwojè Happiness House Apartments la pral kòmanse kontwi nan 
Canandaigua epi mwen pa ka tann pou mwen vizite chantye fini an. Sèvis Happiness 
House ap ofri yo kounye a pou fanmi ak moun ki gen andikap se bagay ki vital epi 
sèvis ki ajoute yo avèk nouvo pwojè lojman an pral sible yon lòt gwoup moun ki nan 
bezwen. Mwen bat bravo pou diferan ajans yo ki te travay ansanm pou finanse pwojè 
sa a epi pou bann moun deside yo ki te pèmèt li reyalize".  

https://www.governor.ny.gov/news/governor-cuomo-announces-new-york-designated-first-age-friendly-state-nation-aarp-and-world

Sipèvizè Minisipal Canandaigua a Cathy Menikotz te deklare, "Kòmansman 
konstriksyon an jodi a reprezante pwochen pa nan direksyon vi endepandan pou moun 
sa yo ki otreman te gen dwa pa gen chans gen sa. Minisipalite Canandaigua apresye 
tout travay di tout moun k ap patisipe yo soti nan Happiness House ak lòt kote yo fè a 
pou rann sa posib epi nou rekonesan nou bay soutyen nou pou fè sa posib jodi a".  
  
Prezidan ak Direktè Egzekitif Happiness House la Mary Boatfield te deklare, "Faz 
II Happiness House la pral ofri 30 kay bon mache pou fanmi, granmoun aje ak moun 
poukont yo ki pa gen kay. Konstriksyon lojman an se dirèkteman gras a moun n ap 
sèvi yo ak fanmi yo ki te eksprime bezwen deplizanpli gran yo pou yo gen apatman san 
danje ak aksesib".  
  
Plan Lojman ak Sanzabri  
Plan istorik pou plizyè ane ki evalye a 20 milya dola pou lojman ak sanzabri abòdab la 
ofri yon gwo plan pou okipe bezwen lojman divès nan New York epi kreye nouvo 
opòtinite pou fanmi k ap travay yo. Plan an ap reyalize objektif sa yo nan bati ak 
prezève inite abòdab ak kay endividyèl, nan envesti nan kominote yo ak nan favorize 
opòtinite anplwa ak chwa lojman.  
  
Plan an gen ladan tou yon angajman san parèy pou kreye 6,000 nouvo inite lojman 
sipèvize. ESSHI jwe yon wòl enpòtan nan reyalize objektif pou kreye lojman ak sipò 
pèmanan pou fanmi yo, moun yo ak jèn adilt yo pou yo viv endepandan, jwenn 
estabilite epi rete loje an sekirite.  
  
ESSHI travay nan eksplwate kapasite ak ekspètiz yon kantite ajans nan Eta ak nan 
pèmèt yo finanse òganizasyon lokal ki pa gen bi fè lajan yo ak ajans sèvis yo pou yo 
bay lokatè yo yon seri swen sou plas, poutèt pifò nan yo gen antesedan sanzabri ak 
moun ki gen maladi mantal grav ki viktim vyolans familyal, jèn ki kouri sove kite kay yo 
ak sa yo ki sanzabri, ansyen konbatan yo, moun ki gen andikap devlopman, moun ki 
gen VIH/SIDA ak moun ki te ansyen prizònye.  
  
Akselerasyon Finger Lakes Forward  
Angajman Gouvènè Cuomo pran pou ranfòse kominote nou yo epi devlope ekonomi 
Finger Lakes lan reflete nan inisyativ Finger Lakes Forward, ki se plan global rejyon an 
pou kreye kwasans ekonomik ki djanm ak devlopman kominotè. Envestisman Eta a te 
fè nan Happiness House Apartments antre nan kad inisyativ Finger Lakes Forward lan 
avèk kreyasyon lojman bon mache ak rediksyon absans domisil la. Depi 2011, Biwo 
Renouvèlman Kay ak Kominote nan Eta New York te finanse kreyasyon oswa 
prezèvasyon 7,400 kay bon mache ki fèt pou plizyè fanmi nan rejyon an.  
  
Anons jodi a antre nan kad "Finger Lakes Forward", ki se plan global rejyon an pou 
jenere kwasans ekonomik solid ak devlopman kominotè. Depi ane 2012, Eta a te deja 
envesti plis pase 8 milya dola nan rejyon an pou etabli fondasyon pou plan an – ap 
envesti nan endistri kle yo ki gen ladan yo endistri fotonik, agrikilti ak pwodiksyon 
pwodui alimantè, ansanm ak fabrikasyon avanse. Jodi a, chomaj la desann nan pi ba 
nivo li depi avan Gwo Resesyon an; taks revni pèsonèl ak antrepriz yo bese; epi biznis 
yo ap chwazi zòn tankou Rochester, Batavia ak Canandaigua kòm destinasyon pou 
devlope epi envesti.  



  
Kounye a, rejyon an ap akselere Finger Lakes Forward gras a yon envestisman 500 
milyon dola Eta a ap fè nan kad Inisyativ Revitalizasyon Nò Eta a, Gouvènè Cuomo te 
anonse nan mwa Desanm 2015 lan. Angajman 500 milyon dola Eta a pral ensite biznis 
prive yo envesti plis pase 2.5 milya dola – epi plan rejyon an, jan yo soumèt li a, 
prevwa jiska 8,200 nouvo travay. Gen plis enfòmasyon ki disponib isit la.  

